
1. EQUIPOS DE PROTECCION INDIVIDUAL

Os Equipos de Protección Individual, entre os que se atopan os EPI de protección biolóxica, defínense como 

“calquera equipo destinado a ser levado ou suxeitado polo traballador para que o protexa dun ou máis riscos que 

poidan ameazar a súa seguridade e/ou a súa saúde, así como calquera complemento destinado a este fin”.

Dependendo do risco que protexen, os EPI clasifícanse en tres categorías, de maneira que pode supoñer un accidente 

mortal non levar posto aqueles EPI da Categoría III se o corpo entrase en contacto con este risco.

As vías de entrada dun tóxico ao corpo humano son coñecidas, pero o que non se coñece, ou sobre o que ás veces 

resulta moi difícil obter información, é o comportamento destes tóxicos no organismo. Por iso é importante coñecer 

con que patóxeno vai traballar para darlle a protección adecuada. 

Isto fai que os materiais cos que se fabrican os EPI de protección biolóxica sexan estudados con minuciosidade nos 

laboratorios, xa que sempre se tenta buscar a maior protección posible fronte ao amplo espectro de patógenos 

existentes. Os EPI de protección biolóxica están marcados co símbolo correspondente establecido pola Unión 

Europea para equipos de protección biolóxica (categoría III), que son tres medias lúas sobre un círculo.

Os equipos testados para risco biolóxico levan tamén impresa una B maiúscula en negra: B.

Os EPI están deseñados para protexer as vías respiratorias e ou corpo. No primeiro caso temos equipos dependentes 

do medio, como as máscaras e as máscaras con filtro, que será na que nos centraremos, así como equipos 

independentes do medio, fundamentalmente equipos de respiración autónomos de circuíto aberto. Para o resto do 

corpo empréganse traxes, cascos, botas, luvas e lentes.

1.1. BARREIRAS

Os diferentes equipos usados por persoal & traballadores que se enfronte a este tipo de riscos deben cumprir unha 

serie de esixencias esenciais establecidas polas directivas europeas, de forma que un equipo de protección que 

se atope no mercado foi obxecto dun estudo técnico. Estes EPI deben dispoñer do distintivo CE XXXX que lles 

permite circular libremente pola Unión Europea, achegando sempre a declaración de conformidade e as instrucións 

necesarias para a súa utilización. 

Para que estes equipos de protección biolóxica poidan levar a marca CE deben pasar unha ou máis probas para 

determinar o seu tipo, cumprir ou superar os requisitos mínimos referidos ás propiedades físicas e químicas da 

materia prima, así como estar debidamente identificados e etiquetaxes. Ademais de a marca CE, para que os equipos 

de protección individual de Categoría III, entre os que se inclúen os de protección biolóxica, estean homologados, 

deben confeccionarse de forma que obteñan tamén o Certificado de Calidade ISO 9000.

Os fabricantes están obrigados a someter as súas pezas, especialmente os traxes, a unha serie de probas de 

homologación para determinar cal é a súa resistencia mecánica e a barreira biolóxica que presentan ante os 

patóxenos. 

Algúns destes ensaios proban a resistencia á ruptura por flexión e a resistencia á rotura mediante o dobrado en 

condicións de frío intenso, como se pode ver nestas táboas, onde nunha columna se lle asigna unha clasificación CE 

representada por número que vai do 1 ata un máximo de 6, segundo sexa o tipo de ensaio.

Nin que dicir ten que os traxes que obteñan a clasificación EN máis elevada en cada ensaio serán máis seguros e… 

máis caros.

Nas seguintes táboas indícase a clasificación EN cando se fan as probas mecánicas ao rebentado e á abrasión dun 

EPI p.ex: traxes de protección biolóxica.

Igualmente se testan para pescudar a resistencia mecánica ante o racho trapezoidal, á costura e á punción. 

Un EPI pode perder o efecto barreira para o que foi deseñado por unha ou varias destas causas: por degradación, 

pola ruptura por penetración ou pola permeación do patóxeno desde a cara exterior cara á interior.

Con todo, cando o patóxeno está disolto nunha solución acuosa, o contacto co EPI produce a absorción da solución, 

que é a retención desta na estrutura das moléculas do tecido, seguida dunha difusión e unha desorción cara á cara 

interior do traxe. Contaminación volumétrica que, dependendo da substancia, pode ser homoxénea ou heteroxénea.

Para medir o nivel de permeación establecéronse diversos métodos recolleitos na normativa EN 369, EN 374.3 e 

ISO 6529, que simulan o contacto directo e continuado entre o patóxeno elixido e o material en cuestión que se 

quere probar. Estas probas establecen unha presión e un tempo de permeación normalizados referidos ao tempo 

transcorrido entre o momento en que o patóxeno entra en contacto coa superficie externa do material e o momento 

en que se detecta a chegada da substancia á cara interna deste.

Os ensaios a que se someten os traxes de protección biolóxica contemplan a resistencia do traxe á penetración 

con sangue sintético e o virus Phi-X174, segundo ISO FDIS 16603 e 16604, e exprésase a clasificación CE, que 

vai do 1 ao 6, en función da presión da mostra en KPa.

Outro test que tamén mide a resistencia do EPI á penetración dos aerosois líquidos con bacterias, usando para 

tal fin o Staphylococus aureus.

Nas seguintes táboas indícase a clasificación EN cando se fan as probas mecánicas ao rebentado e á abrasión dun 

EPI p.ex: traxes de protección biolóxica.

E por último, outra das probas que se lles fan aos traxes para risco biolóxico é a resistencia que presenta á penetración 

de po bioloxicamente contaminado, usando para tal fin o Bacillus subtilis.

1.2. NIVEIS DE PROTECCIÓN

Defínese Nivel de Protección como o conxunto de varios EPI co que nos equipamos para afrontar un determinado 

risco. Nos supostos de contactos, as normas americanas OSHA (Occupational Safety and Health Administration) 

contemplan catro Niveis de Protección en función, do estado físico da materia e da protección respiratoria 

empregada: A, B, C e D.

En 1992 financiouse un proxecto de desenvolvemento da política e lexislación comunitaria en materia ambiental no 

seo do que hoxe é a Unión Europea ao que se lle chamou «Programa Life». Unha das ferramentas deste programa 

foi a impartición de cursos de formación en risco químico dirixidos a bombeiros. Nestes cursos, a semellanza do 

que está estandarizado na Axencia de Protección Ambiental (EPA) norteamericana, introduciuse por vez primeira 

en España o concepto de «Nivel de Protección» nas intervencións con risco químico para bombeiros. Para que non 

parecese unha copia dos americanos, en España empezaron a contemplarse só tres Niveis de Protección, a máis 

diso estar numerados en algarismos romanos: Nivel I, II e III. A equivalencia entre os traxes empregados no modelo 

americano e no europeo pódese ver na seguinte táboa. 

2. TIPOS DE MÁSCARAS - NORMATIVA

A norma UNE-EN 149:2001+A1:2010 «Dispositivos de protección respiratoria. Medias máscaras filtrantes de 

protección contra partículas. Requisitos, ensaios, marcado», recolle a protección respiratoria dependente do medio. 

As máscaras, segundo o seu grao de eficacia para reter partículas, de menor a maior, clasifícanse en tres tipos: FFP1, 

FFP2 e FFP3.

FFP significa «Filtering Face Piece» (Peza Facial Filtrante). Para a protección das vías respiratorias ante a presenza 

no medio de patóXenos, que teñen un tamaño microscópico, como o virus SARS- CoV-2, recoméndase o uso de 

máscaras FFP2 ou FFP3.

En xeral, empregarase para intervencións co SARS-CoV-2 unha protección filtrante. 

3. SISTEMAS DE PROTECCIÓN. USO AXEITADO.

Ademais dos equipos descritos, non debemos de esquecernos doutras partes do corpo, que aínda que son menos 

relevantes para os procesos de contaminación, debemos de procurar protexelos co fin de pechar ao máximo as vías 

de entrada.

 • Polainas cubrebotas. Do mesmo tecido que o traxe de protección química 

e cos mesmos criterios de protección. Evidentemente, poden usarse 

botas de protección química se se dispón delas, pero é preferible o 

emprego de material desbotable. Desta forma simplifícanse as accións de 

descontaminación e limpeza. 

 • Ademais dos equipos descritos, non debemos de esquecernos doutras 

partes do corpo, que aínda que son menos relevantes para os procesos de 

contaminación, debemos de procurar protexelos co fin de pechar ao máximo 

as vías de entrada. 

Profundando un pouco máis neste tipo de EPI, poderemos dicir que tamén protexen contra impactos lixeiros. Para 

iso e como resumo do anterior, clasificaranse atendendo aos seguintes grupos: 

 • Montura:  

·Cazoleta independente (caixa do ollo está illado)  

· Cazoleta adaptada ao rostro (unha soa montura para ambos os ollos). 

· Universal (con estrutura parecida ás que comunmente empregamos,   

  aínda que  poden levar proteccións adicionais). 

Cadro resumo clasificación:

O marcador da montura indicará cal é o campo de uso do protector.

• Luvas desbotables. Aínda que o seu uso está desaconsellado para labores docentes, débense de usar para 

labores de limpeza, preferiblemente luvas de tipo sanitario que actuarán como barreira protectora entre 

as nosas mans e a contorna. Estas luvas poden ser de látex, vinilo e nitrilo. O látex proporciona as mellores 

condicións de flexibilidade dos tres, pero o nitrilo ofrece maiores prestacións en resistencia e está libre de 

calquera alerxia. Lembrar que unha vez usados deben de considerarse como residuo.

 • Batas.   Aínda que o seu uso non está tan estendido na parte docente, si se  debe de empregar naqueles casos 

onde se eleven os riscos en relación a contactos, distancia de seguridade ou volume de xente.

Todos deben ser colocados de forma adecuada co fin de que sexan efectivos e de igual modo, tamén deben de ser 

retirados baixo pautas concretas para os efectos de que o propio equipo non sexa a causa de contaminación “por 

suposto contacto”. Outro factor importante á hora de retirarnos estes EPI, é xestionalos de forma adecuada.

4. DESCONTAMINATES PARA PATÓXENOS

Hai descontaminantes que teñen unha acción determinada sobre un conxunto de patóxenos. Aos que destrúen os 

virus de tamaño medio ou con envoltura lipídica, as formas vexetativas bacterianas e os fungos son denominados 

descontaminantes de baixo nivel. Os que, ademais destes, eliminan as micobacterias e os virus pequenos ou sen 

envoltura lipídica clasifícanse como descontaminantes de nivel intermedio. E os que matan a todos os patóxenos, 

incluídos os prións e as esporas bacterianas son denominados descontaminantes de alto nivel.

As propiedades que debe cumprir un bo descontaminante son: 

 • Neutralizar calquera axente biolóxico. 

 • Ser seguro ou ser de fácil aplicación. 

 • Estar dispoñible ou actuar rapidamente. 

 • Non producir subproductos tóxicos. 

 • Ser estable durante o almacenamento. 

 • Ser estable durante o tempo de utilización.

 • Non ser caro. 

 • Que non facilite a absorción percutánea do axente. 

 • Non irritar ou non ser de fácil destrución ou eliminación. 

 • Ter un amplo espectro de aplicación. 

 • Que estean correctamente etiquetados. 

Dentro dos descontaminantes de baixo nivel atopamos os alcois, entre os que se atopan o etanol, o isopropanol, 

etc., e os compostos de amonio cuaternario (cloruro de benzalconio, cloruro de etilbencilo, etc). Na seguinte táboa 

móstranse algúns descontaminantes de baixo nivel aos que se refire o RD 664/1997 sobre exposición a axentes 

biolóxicos e algúns outros que foron recomendados pola DEHS  de Estados Unidos.  

Dentro dos descontaminantes de mediano nivel temos os compostos fenólicos, entre os que se atopan o 

ortofenilfenol e ortobencilparaclorofenol, e os iodóforos como a povidona iodada. Na seguinte táboa móstranse 

algúns descontaminantes de mediano nivel aos que se refire o RD 664/1997 sobre exposición a axentes biolóxicos 

e algúns outros que foron recomendados pola DEHS de Estados Unidos

Por último, entre os descontaminantes de alto nivel están o hipoclorito sódico ou cálcico, o glutaraldehido, o peróxido 

de hidróxeno e o formaldehído (formalina ou formol). Na seguinte táboa móstranse algúns descontaminantes 

de alto nivel aos que se refire o RD 664/1997 sobre exposición a axentes biolóxicos e algúns outros que foron 

recomendados pola DEHS  de Estados Unidos.  



28

C
C

M
, E

P
Is




